
San Pawl fil-Grecja

I1-Gre¢ja hi pajjiz turistiku
li timmarka l-benniena
tal-kultura Ewropea fl-era
klassika. Imma 1-Grec¢ja
mbhijiex biss maghrufa
ghall-monumenti tal-era
klassika u ghall-mitologija
u l-opri tal-filosfi kbar bhal
Aristotile, Platone, Socrates
u ohrajn. Lanqgas ma hi
famuza biss ghall-gmiel
naturali tal-muntanji u tal-
kosta taghha, u tan-numru
kbir ta’ mill-inqas 1200
gzejjer abitati (madwar 6000
jekk wiehed jghoddhom
kollha) imxerrdin fil-Bahar
Egew, fil-Bahar Jonju, u
fil-Mediterran. Il-Grecja hi
art biblika, ghax tissemma’
diversi drabi fl-Iskrittura,

u specjalment fl-Atti tal-
Appostli. Kien San Pawl li
evangelizza r-regjuni tal-
Macedonja u l-Akaja fit-tieni
u t-tielet vjaggi missjunarji
tieghu, u li waqqaf diversi
komunitajiet ekklezjali, li
jinkludu 1-Knejjes ta’ Filippi,
Tessalonika, Ateni, Korintu,
fost l-aktar importanti,
imma wkoll diversi ohrajn,
fosthom komunitajiet fil-
gzira ta’ Kreta u f’Cipru (li
kienet taht l-influss tal-
kultura Griega fl-1 seklu).
Wagqaf ukoll fil-gzejjer ta
Samos, Kos u Rodi fi trigtu
lura lejn il-Palestina. Fuq
kollox, il-Gre¢ja timmarka
wiehed mill-aktar regjuni
importanti ghall-izvilupp
tal-monakezimu Orjentali
fl-ewwel sekli tal-era
Kristjana. Ghal dawn ir-
ragunijiet sejrin niddedikaw
din is-sena ghal xi artikli
dwar il-knejjes apostolici u

l-postijiet fil-Grec¢ja li huma
marbutin mal-Iskrittura jew
mat-tradizzjoni monastika
tal-Orjent. Sejrin insemmu
biss xi postijiet importanti
u nibdew bil-bliet li
evangelizza Pawlu fit-tieni
vjagg missjunarju tieghu.

San Pawl imsejjah biex
jevangelizza 1-Macedonja

I1-Ktieb tal-Atti tal-Appostli
jirrakkonta dwar il-vjaggi
missjunarji ta’ Pawlu.
Normalment nitkellmu
dwar tliet vjaggi li ghamel
l-appostlu tal-gnus. L-ewwel
vjagg insibuh rrakkontat
fil-kapitli 14 u 15 tal-Atti.
Wara I-Barnaba mar ifittex
lil Pawlu li kien jinsab
fil-belt tieghu ta’ Tarsu
fie-Cili¢ja u hadu mieghu
Antjokja, hemmhekk huma
evangelizzaw lill-pagani u
twieldet komunita Kristjana
fjorenti. Darba, waqt li
l-profeti u ghalliema kienu
jitolbu, I-Ispirtu s-Santu
talabhom biex jahtru lil
Barnaba u Pawlu biex
imorru jevangelizzaw. Huma
marru fil-port ta’ Selewcja

u salpaw lejn il-gzira ta’
Cipru, li evangelizzawha
kollha, minn Salamis sa
Pafos. Imbaghad komplew
trigthom bil-bahar lejn
il-penisola tal-Anatolja
(Turkija). Nizlu f’Perge
fil-Panfilja u mbaghad
evangelizzaw il-bliet tal-
intern tal-altipjan Anatoliku,
jigifieri Antjokja tal-Pisidja,
Ikonju, Listra u Derbe.
Barnaba u Pawlu kienu

l-ewwel jevangelizzaw
lil-Lhud fis-sinagogi,

imma dawn bosta drabi
kienu jippersegwitawhom,
u ghaldagstant bdew
jippriedkaw lill-pagani
bsuccess. L-ewwel vjagg
rahom jirritornaw lejn
Antjokja, u mbaghad
fil-kapitlu 15 jitilghu
Gerusalemm biex jispjegaw
il-hidma taghhom favur
il-pagani lill-assemblea
tal-Knisja ta’ Gerusalemm,
immexxija minn Gakbu

u Kefas (Pietru). Sa dan
il-mument il-protagonista
kien pjuttost Barnaba,
imma Pawlu malajr beda
jiehu r-riedni f’idejh, malli
mbaghad iddecieda li jmur
ghat-tieni vjagg missjunarju
ma’ Sila, wara li kisirha ma’
Barnaba minhabba Gwanni
Marku, il-kugin ta’ Barnaba,
li kien abbanduna I-missjoni
fl-ewwel vjagg.

Kien qrib is-sena 49 jew 50
meta Pawlu u Sila telqu lejn
Derbe u Listra, fejn kien
hemm diga komunitajiet
Kristjani. F’Listra Pawlu
ghazel lil Timotju bhala
kollaboratur tieghu. Timotju
kellu jkun wiehed mill-aktar
dixxipli fidili lejn Pawlu.
L-Atti jirrakkontawlna kif
zviluppa dan il-vjagg. Pawlu
kellu l-intenzjoni li jkompli
jevangelizza 1- Anatolja,
imma l-Ispirtu s-Santu kellu
progetti ohrajn. Nisimghu
r-rakkont mill-pinna ta’
Luqa:

“Qasmu mbaghad il-
Frigja u l-art tal-Galazja,
ghax I-Ispirtu s-Santu ma

hallihomx ixandru I-kelma
fl-Asja. Kif waslu fl-inhawi
tal-Misja, ippruvaw jidhlu
f’Bitinja, imma l-Ispirtu

ta’ Geslt ma hallihomx.
Ghalhekk ghaddew minn
Misja u nizlu Troas. Bil-
lejl Pawlu kellu vizjoni;

ra ragel mill-Macedonja,
wieqaf, jitolbu hekk: ‘Ejja
1-Macedonja u ghinna’
Malli ra din il-vizjoni,
malajr fittixna nitilqu lejn
il-Macedonja, ghax thimna
tajjeb 1i Alla kien sejhilna
biex immorru nxandrulhom
1-Evangelju” (Atti 16,6-10).

Din kienet 1-ewwel
okkazjoni li fiha Pawlu
kellu jxandar l-Evangelju
fl-Ewropa. Il-Grecja kif
nafuha llum kienet tinkludi
zewg provingji kbar, jigifieri
1-Macedonja fit-tramuntana
u 1-Akaja fin-nofsinhar, fil-
penisola tal-Peloponnesos.
Kien f'dawn ir-regjuni li
l-appostlu tal-gnus kellu
jikkoncentra I-missjoni
tieghu waqt it-tieni vjagg.

Pawlu u shabu salpaw minn
Troas fuq il-kosta Anatolika
u qasmu l-Bahar Egew.
Ghaddew magenb il-gzira

ta’ Samotraki u waslu fil-
port ta’ Neapolis. Il-belt ta’
Neapolis fit-Tra¢ja illum
tissejjah Kavala. Kienet port
li fih kienet tghaddi t-triq
Rumana msejha Via Egnazia,
li minn Dyrrachium (Diirres
fl-Albanija) kienet tagsam
il-penisola Balkanika

lejn il-Bahar Egew. Illum
Kavala hi belt li tinsab

fuq promontorju bil-port
tahtha u fiha diversi fdalijiet

antiki, fosthom l-akwedott
monumentali li jmur lura
ghall-epoka Rumana u li
nbena kif inhu llum minn
Suleiman.

Mis-sezzjoni Atti 16,10
niltaqghu ghall-ewwel
darba mal-uzu tal-ewwel
persuna plural “ahna”:
“malajr fittixna nitilqu lejn
il-Macedonja.” Dan kollu
jindika li anke Luqa, l-awtur
tal-Atti tal-Appostli, kien
prezenti mal-Appostlu
Pawlu fit-tieni vjagg
missjunarju tieghu.

Minn Neapolis Pawlu mar
mill-ewwel fil-belt ta’ Filippi.
II-belt kienet issemmiet ghal
Filippu II tal-Macedonja, li
kien rebahha fis-sena 356
q.K. L-Atti jsejhulha “il-

belt ewlenijia tal-provincja
tal-Macedonja u kolonja
Rumana” (Atti 16,12). Kien
fdin il-belt importanti

li Pawlu waqqaf 1-ewwel
komunita Kristjana fl-
Ewropa.

Pawlu fil-belt ta’ Filippi

L-Atti jirrakkontaw kif
Pawlu u shabu Sila, Timotju
u Luqa, wara ftit jiem li
kienu ilhom f’Filippi, hargu
f’jum is-Sibt, u billi fil-belt
ma kienx hemm sinagoga,
erhewlha lejn ix-xmara, fejn
xi Lhud nisa kienu migburin
ghat-talb. Illum il-gurnata
1-fdalijiet arkeologici ta’
Filippi jinsabu qrib il-belt
ta’ Krinides. Ghadhom
jidhru l-fdalijiet tal-akropoli
tas-seklu 4 q.K., anfiteatru

Grieg u Ruman, il-Forum

u t-tifkira Kristjana tal-

post li fih Pawlu u Sila gew
magqfulin fil-habs sakemm
bil-lejl sar terremot qawwi li
kien il-kawza tal-liberazzjoni
taghhom u tal-konverzjoni
tal-ghassies tal-habs u tal-
familja tieghu.

Imma qabel ma
nirrakkontaw din il-grajja
tajjeb nghidu li, meta Pawlu
mar qrib ix-xmara, hu sar
jaf lil wahda mara jisimha
Lydia, li kienet minn Tjatira:
“Meta wasal is-Sibt, hrigna
barra 1-bieb tal-belt, lejn
xatt ix-xmara, fejn dehrilna
li kien hemm dar tat-talb.
Qghadna bilqieghda, u
bdejna nkellmu lin-nisa

li kien hemm migbura
flimkien. Wahda minnhom
kien jisimha Lydia, mara
minn Tjatira, neguzjanta tal-
porpra u kienet tqim lil Alla.
Hija qaghdet tismaghna,

u 1-Mulej fethilha qalbha
biex tithem dak li kien jghid
Pawlu. Wara li tghammdet,
hi u I-familja taghha, talbitna
u qaltilna: Jekk jidhrilkom
li jiena nemmen fil-Mulej,
ejjew oqoghdu d-dar tieghi’
U gaghlitna noqoghdu
ghandha (Atti 16,13-15).

Fl-istess Zona arkeologika
ta’ Filippi hemm fdalijiet ta’
bazilika tar-4 seklu, imma
spec¢jalment knisja zghira li
tfakkar il-maghmudija ta’
Santa Lydia, l-ewwel mara
Kristjana tal-Ewropa. Il-habs
li fih kienu magqfulin Pawlu
u Sila wara r-rewwixta li
qamet kontrihom minn
naha tal-Lhud hu wkoll post



Kristjan fl-istess fdalijiet

arkeologici. Ir-rakkont jinsab

f’Atti 16,16-40. Pawlu kellu
jibqa’ grat lejn il-komunita
Kristjana ta’ Filippi, hekk

li kiteb Ittra lill-Filippin u
jsemmi fiha li hu kien laqa’
d-doni li kienu baghtulu
meta kien il-habs f’Ruma.
Nistghu nghidu li Filippi
kienet l-ewwel belt Kristjana
fl-Ewropa.

Lill-Kristjani ta’ Filippi
Pawlu kitbilhom Ittra li
waslet ghandna, 1-Ittra
lill-Filippin. Meta naqraw
din I-Ittra jidher li Pawlu
kitibha meta kien jinsab
il-habs. Ghaldagstant

din hi wahda mill-Ittri
msejhin “tal-prigunija”. Ma
tirreferix ghall-episodju

li sehh proprju fil-belt ta’
Filippi, fejn Pawlu u Sila
gew maqfulin il-habs ghal
lejl wiehed, u li semmejniha
aktar ’il fuq. Mill-Atti nafu li
Pawlu kien il-habs f’Cesarija
Marittima u mbaghad
f’Ruma. Billi fl-Ittra hu
jitkellem mill-“pretorju” u
mid-“dar ta’ Cesari’, diversi
jahsbu li din inkitbet waqt
il-prigunija Rumana. Imma,
fil-fatt, 1-Atti jsemmu biss
l-ewwel prigunija Rumana,
filwaqt li nafu li Pawlu

kien rega’ spicca prigunier
ghat-tieni darba meta sofra
l-martirju. lllum l-istudjuzi
huma xaktarx tal-fehma li
1-Ittra lill-Filippin inkitbet
t’Efesu, waqt it-tielet vjagg
missjunarju ta’ Pawlu.
Hemmhekk Pawlu dam
sentejn shah, u jikteb lill-
Korintin li hemmhekk

kellu jhabbat wiccu ma’
persekuzzjoni qalila, u
sahansitra mal-periklu
tal-mewt (1Kor 15,32; 2Kor
1,8).

L-Ittra titkellem minn
diversi spostamenti lejn
Filippi. Il-Filippin baghtu lil
Epafroditu, wiehed mill-
kollaboraturi ta’ Pawlu,

u mieghu baghtu offerti
generuzi li 1-Appostlu
japprezza hatna. Pawlu jerga’
jibaghtu lura lejn Filippi u
warajh jibghat lil Timotju,

u dan imur lura lejn
1-Appostlu bl-ahbarijiet dwar
dik il-komunita. Jidher li
kien hemm komunikazzjoni
kontinwa. Hu x'inhu, il-
komunita ta’ Filippi baqghet
wahda mill-aktar gheziez
ghal Pawlu, ghax minnha
sahansitra accetta doni, haga
li ma kienx soltu jaghmilha.
Hekk jiktbilhom lill-Filippin:

“Intom tafu wkoll, Filippin,
li fil-bidu tax-xandir tal-
Evangelju, meta hallejt il-
Macedonja, ebda knisja ohra
hliefkom ma ssiehbet mieghi
fil-qligh u t-telf; ghax imqar

meta kont fit-Tessalonika,
ghal darba tnejn bghattu
tghinuni meta kont nehtieg.
Mhux ghax jien infittex
l-ghotjiet, izda nfittex li
I-frott joktor ghall-gid
taghkom. Ghandi kull ma
nehtieg u iktar. Mtlejt b'kull
ma wasalli minghandkom
permezz ta’ Epafroditu bhala
offerta tfuh u sagrific¢ju
milqugh u moghgub minn
Alla. Jimliekom Alla tieghi
bkull gid fil-htiega taghkom”
(Fil 4,15-19).

Ghalkemm fil-boghod
Pawlu ma nesiex il-kortesija
u l-imhabba li kienu urewh
l-insara tal-komunita ta’
Filippi meta wasslilhom
1-Evangelju.

Pawlu fil-belt ta’
Tessalonika

Meta Pawlu halla Filippi
u, flimkien ma’ Sila,

hu ivvjagga mit-triq li
tghaddi minn Amphipolis
u Apollonia. Imbaghad
waslu fil-belt importanti
ta’ Tessaloniki, jew

Tessalonika. Kienet il-belt
principali tal-Macedonja.
[lum Tessaloniki hi
metropoli ta’ aktar minn
miljun abitanti, u hi t-tieni
l-akbar belt fil-Grec¢ja
wara Ateni. Il-belt tinsab
fuq il-Golf Theramikos,
fuq il-majjistral tal-Bahar
Egew, u fuq il-punent
ghandha x-xmara Axios. Hi
wkoll ¢entru universitarju
importanti.

Tessalonika giet mibnija
fis-sena 315 q.K. minn
Kassandros il-Macedoni,

li semmieha ghal martu
Thessalonike, bint Filippu
II tal-Macedonja. Fl-era
Rumana Tessalonika kienet
metropoli importanti, u
l-aktar fl-era Bizantina.
FI-1 seklu tal-era

Kristjana kienet ¢centru
kummer¢jali importanti
fuq il- Via Egnatia, li sal-
lum ghad hemm fdalijiet
arkeologici taghha fl-

istess belt. Minhabba
l-pozizzjoni geografika
taghha bhala belt i thares
fuq il-Bahar Egew imma li
kellha triq importanti ta’
komunikazzjoni mal-punent
tal-Penisola Balkanika

u mal-Bahar Jonju u
Adrijatiku, Tessalonika saret
metropoli li kienet ideali
ghall-evangelizzazzjoni
minn Pawlu.

Fost il-monumenti storici
importanti tal-belt ta’
Tessalonika nsemmu 1-Ark
ta’ Galerju u l-fdalijiet tal-
epoka Rumana. L-imperatur
Galerju miet fis-sena 313.
Ghad fadal il-fdalijiet tal-

palazz imperjali u I-ark
trionfali li jmur lura ghas-
sena 298, il-mawsolew

u l-ippodromu. Hemm
ukoll il-fdalijiet tal-agora

u fdalijiet tal-hitan li kienu
nbnew mill-imperatur
Teodosju bejn is-snin 379 u
395.

Hemm diversi knejjes
importanti f’Tessalonika.
Fosthom insemmu I-knisja
ta’ Haghia Sophia li tmur
lura ghas-seklu 8 u li fiha
muzajci antiki. L-aktar
knisja importanti hi
1-Bazilika ta’ San Dimitri
(Hagios Demetrios), mibnija
fuq il-post fejn dan il-qaddis
Bizantin sofra l-martirju fis-
sena 305. Hi knisja bhames
navati u fiha muzajci li
jmorru lura ghas-sekli 5-7.
Ghandha kripta tassew
sabiha li baqghet intatta

u li qatt ma nqerdet bit-
terremoti. II-Bazilika fiha
wkoll il-qabar ta’ San Dimitri
li fl-ikoni Griegi dejjem

hu rapprezentat riekeb

fuq ziemel ahmar. Hemm
ukoll il-Knisja tal-Appostli,
tas-seklu 14, li fiha hames
koppli u fdalijiet ta’ affreski u
muzajci.

L-aktar monument popolari
ta’ Tessalonika hu t-Torri
Abjad, forma tonda, li
hemm qrib il-bahar, u li
nbena fi zmien il-hakma
Ottomana fuq fdalijiet ta’
torri Bizantina. Fil-gholi fuq
il-belt hemm ukoll il-fortizza
antika li minnha wiehed
jilmah dehra panoramika ta’
Tessalonika.

Ir-rakkont tal-waqfa ta’
Pawlu f’Tessalonika nsibuh
f’Atti 17,1-9: “Ghaddew
minn Amfipoli u Apollonja
u waslu Tessalonika, fejn
kien hemm sinagoga
tal-Lhud. Pawlu dahal
maghhom fis-sinagoga,

kif kien imdorri jaghmel.
Ghal tliet Sibtijiet wara
xulxin kien jiddiskuti
maghhom fuq I-Iskrittura, u
jfehemhom u jippruvalhom
li 1-Messija kellu jbati u
jqum mill-imwiet. U kien
jghidilhom: ‘TlI-Messija hu
dan Gesu li jien qieghed
inxandrilkom. Xi whud
minnhom emmnu u ssiehbu
mieghu u ma’ Sila; fosthom
kien hemm ghadd kbir

ta’ Griegi li kienu jqimu

lil Alla, u mhux ftit nisa
mill-kbarat. Imma I-Lhud
giethom l-ghira, gabru xi
rgiel bla kont mit-triqat,
gemghu I-folla, u qajmu rvell
shih fil-belt. Dahlu d-dar

ta’ Gasone ifittxu lil Pawlu

u 'l Sila biex iressquhom
quddiem il-poplu. Billi

ma sabuhomx, kaxkru lil
Gasone u’l xi whud mill-
ahwa quddiem il-kapijiet tal-
belt u bdew jghajtu: ‘Dawn
l-irgiel, li qallbu d-dinja ta’
taht fuq; gew hawn ukoll u
lagaghhom ghandu Gasone.
Huma lkoll geghdin jehduha
kontra d-digriet ta’ Cesari,
ghax qeghdin jghidu li
hemm sultan iehor, li hu
Gesll! Meta semghu dan
il-kliem, il-folla u I-kapijiet
tal-belt thawwdu. Mbaghad,
wara li Gasone u I-ohrajn
ghamlu tajjeb ghalihom,

hallewhom imorru”

Kien ghal din ir-raguni li
Pawlu kellu jitlaq ukoll minn
Tessalonika u jmur fi bliet
ohrajn. L-ewwel ma mar
kien fil-belt ta’ Berija, illum
Veria, fejn kellu aktar success
fil-predikazzjoni milli kellu
f’Tessalonika, billi I-Lhud 1i
kienu joqoghdu hemmhekk
“kienu ta’ qalb kbira aktar
minn dawk ta’ Tessalonika”
(Atti 17,11). Imma anke
hemmhekk Pawlu malajr
sab persekuzzjoni minn
Lhud li gew ixewwxu n-nies
minn Tessalonika, u kellu
jittag minn hemmbhekk u
jmur f’Ateni. Imma I-Atti
jghidulna li f’Berija Pawlu
kellu success fil-hidma ta’
evangelizzazzjoni: “Huma
lagghu I-kelma bil-hegga
kollha, u kuljum bdew
iqallbu I-Iskrittura biex
jaraw jekk dak li semghu
kienx minnu. Ghalhekk
hafna minnhom emmnu;
hekk ukoll ghadd gmielu ta’
Griegi, nisa nobbli u rgiel”
(Atti 17,12). Imma Pawlu
malajr kellu jhalli Berija,
filwaqt li halla warajh lil Sila
u lil Timotju biex ikomplu
l-hidma tieghu u mbaghad
imorru jilhquh fil-kapitali
tal-kultura Griegi, il-belt ta’
Ateni.

Lill-insara ta’ Tessalonika
Pawlu kitbilhom zewg Ittri.
L-ewwel Ittra lit-Tessalonkin
xaktarx inkitbet fis-sena 51,
ftit xhur biss wara li Pawlu
kien mar {’Tessalonika.
Pawlu kitibha meta kien
Korintu, u hu I-ewwel wahda
fost 1-Ittri tieghu. Anke
t-tieni Ittra lit-Tessalonkin

hi meqjusa li nkitbet ftit
zmien wara l-ewwel wahda,
ghalkemm mhux l-esegeti
kollha jagblu dwar dan.
Jidher li lit-Tessalonkin
Pawlu ried igawwihom fil-
fidi, u anke jikkoregi I-idea
zbaljata li kellhom dwar
it-tieni migja tal-Mulej,
ghax kienu jemmnu li din
kellha ssehh ma ddumx.
Dan wassal ghal xi problemi
dwar kif kienu jqisu I-laqgha
ma Kristu quddiem il-fatt

li xi whud mill-komunita
Kristjana kienu diga mietu.
Problema ohra kienet li xi
whud kienu qed jitghazznu
u jahlu I-hin prezzjuz. Pawlu
jwissihom li t-tieni migja
tal-Mulej ma kinetx tfisser li
wiehed ma kellux jimpenja
ruhu biex jahdem bl-onesta
dment li ghadu fid-dinja.
L-Ittri lit-Tessalonkin huma
dokumenti importanti u
xhieda fuq il-Knisja tal-bidu
u t-tama taghha fil-qawmien
mill-imwiet.

Pawlu fil-belt ta’ Ateni

II-metropoli ta’ Ateni,
kapitali tal-Gre¢ja, illum
ghandha aktar minn 3
miljuni ta’ abitanti, terz
tal-popolazzjoni tal-Gre¢ja.
Hi belt mimlija storja u
monumenti tal-era klassika,
li jzuruha miljuni ta’ turisti.
Bhala belt ilha abitata sa
mit-tieni millenju q.K.
Kienet originarjament gabra
ta’ rhula ta’ nies Jonici li
nghaqdu flimkien madwar
1-gholja tal-Akropoli, li

sal-lum ghadha n-nukleu
storiku u arkeologiku
tal-belt. L-isem taghha

gej mill-alla Atena, l-alla
tal-gherf, tal-gwerra, u tal-
artiggjanat, li 1-ekwivalenti
taghha f’"Ruma kienet l-alla
Minerva. Il-monument
principali fuq 1-Akropoli,
il-Parthenon, hu ddedikat
lilha. Fis-sekli 8 u 7 q.K.
gawdiet minn perjodu ta
stabilita u prosperita kbira.
Kien fis-sena 594 q.K. li

fiha ddahhlet legislazzjoni u
sistema ta’ klassijiet socjali li
jiffturmaw il-bazi tal-ewwel
tip ta’ gvern demokratiku.
Il-principji tal-polis, jew
tal-hajja tal-belt ta’ Ateni
kienu l-ugwaljanza quddiem
il-ligi, il-partecipazzjoni
diretta fil-hajja politika u
l-liberta tal-espressjoni, anke
jekk kienu eskluzi minn
dawn il-privileggi n-nisa,
il-barranin u l-iskjavi. Il-
gwerer kontra I-Persjani
Darju u Serse, bejn is-snin
490 - 479 q.K., wasslu lil
Ateni biex issir belt suprema
fil-Grecja. Il-belt saret centru
ta’ filosofija, arti, letteratura,
drama, u fiha kienu
joqoghdu l-aqwa filosofi,
retorici, artisti u poeti. Wara
l-gwerra tal-Peloponnesos
(431 - 404 q.K.) Ateni

tilfet il-prominenza taghha
u fis-sena 337 q.K. giet
sottomessa ghal Filippu II
tal-Macedonja u Alessandru
1-Kbir. FI-1 seklu tal-era
Kristjana, meta zarha

Pawlu ta’ Tarsu, kienet

tilfet I-importanza tal-era

ta’ Pericles (seklu 5 q.K.)
imma xorta baqghet centru



spiritwali tal-Grecja u
1-kapitali tal-hsieb filosofiku.

Pawlu wasal Ateni fis-sena
51 u ghall-ewwel qaghad
jistenna I-wasla ta’ Sila u
Timotju minn Bereja. Il-
wagqfa tal-Appostlu tal-gnus
t’Ateni nsibuha rakkontata
fil-kapitlu 17 tal-Atti tal-
Appostli: “Kemm dam
Ateni jistennihom, Pawlu
kien jinkedd fih innifsu

jara l-belt mimlija idoli.
Ghalhekk fis-sinagoga kien
jiddiskuti mal-Lhud u ma’
dawk kollha li kuljum kienu
jinzertaw ghaddejjin mill-
pjazza tal-belt. Resqu wkoll
jithaddtu mieghu xi Epikurej
u Stoj¢i. Uhud minnhom

kienu jghidu: X’ghandu
x’jghid dan il-lablab?’ U
ohrajn: ‘Donnu messaggier
ta’ xi allat strangiera. Ghax
kien ixandar lil Gest u
lill-qawmien mill-imwiet
(Andstasis). Ghalhekk
haduh maghhom u marru
fl-Arjopagu u qalulu:
‘Nistghu nkunu nafu X’inhu
dan it-taghlim gdid li
gieghed tghallem? Ghax
int semmajtna hwejjeg li
qatt ma smajna bihom,

u ahna nixtiequ nkunu
nafu xX'inhuma dawn’ Issa
1-Atenin kollha u I-barranin
li kienu joqoghdu hemm
ma kienu jehdew b’xejn hlief
bli jghidu jisimghu xi haga
gdida” (Atti 17,16-21).

Kien fuq l-Arjopagu li
Pawlu kellu jaghmel I-uniku
diskors lill-uditorju pagan li
jinsab fl-Atti, u li hu uniku
fin-nisga tieghu. Imma qabel
ma niflu dan id-diskors
naraw ftit il-post tal-
Arjopagu, li sal-lum wiehed
ghadu jista’ jzur il-fdalijiet
tieghu fuq 1-Akropoli, ftit
distanza boghod mill-
Parthenon u fuq livell aktar
baxx. L-isem Arjopagu
jirreferi ghall-“gholja ta
Ares”. Din tinsab fuq il-
grigal tal-Akropoli u kienet
it-tribunal. Minn fugha
wiehed sal-lum jista’ jgawdi
veduta stupenda tal-belt ta’
Ateni u tal-port tal-Piraeus.
Ares kien alla Grieg tal-

gwerra u tal-kuragg. Ohtu
kienet I-alla Athena. Kien
fuq din il-gholja li Pawlu
ghamel diskors celebri li
naqraw f’Atti 17,22-31.

Filwaqt li, meta kien ikellem
lil-Lhud fis-sinagogi, Pawlu
kien dejjem jitlaq mill-
istorja sagra tal-poplu ta’
Israel biex imbaghad jasal
ghal Gesu bhala Messija,
fil-kaz tad-diskors li ghamel
fuq l-Arjopagu ta’ Ateni ma
setax juza dan il-metodu.
Quddiemu kellu filosfi
pagani, li sahansitra kienu
jahsbu li Pawlu ried jitkellem
minn allat, li wiehed kien
jismu Gesu u l-ohra kien
jisimha Andstasis (qawmien
mill-imwiet). Ghaldagstant
Pawlu beda d-diskors
tieghu bi kliem ta’ captatio
benevolentiae, jigifieri

billi jigbed is-simpatija
tal-uditorju tieghu: “Rgiel
ta’ Ateni, qieghed nara li
intom f’kollox nies mill-
aktar religjuzi” U biex jibda
bargument tajjeb isemmi li
ra altar li kellu kitba fuqu:
“Lil alla mhux maghruf?”
B’hekk seta’ jikkonvinc¢ihom
bdak li huma stess kienu
qed jahsbu dwaru, jigifieri
li hu ried ikellimhom

fuq xi divinita gdida. U
jibbaza d-diskors tieghu
fuq l-opra tal-holqgien ta’
Alla u fuq il-providenza
tieghu mal-bnedmin, biex
jasal halli jikkonvin¢ihom

li dan Alla ma ghandux
bzonn jigi rapprezentat
minn statwi ta’ idoli u
xbihat simili. Sahansitra
jasal biex jikkwota poeta

Grieg li kien qal: “Ahna fih
nghixu, nitharrku u ahna,”
xaktarx riferiment ghall-
poeta Grieg Aratos (seklu

3 q.K.). Meta wasal biex
ghamel din l-espozizzjoni
kkonkluda d-diskors billi
beda jirreferi ghall-qawmien
mill-imwiet ta’ Gest: “Alla
ghalaq ghajnejh sakemm
il-bnedmin kienu ghadhom
ma jafux; issa gharrathom li
kulhadd ghandu jindem, hu
fejn hu. Ghax hu ghazel jum
li fih ghandu jaghmel haqq
gust mid-dinja permezz ta’
bniedem li hatru hu; u ta’
dan kollu ta prova quddiem
kulhadd billi lilu qajmu mill-
imwiet” (Atti 17,30-31).

Dan kien il-mument li fih
Pawlu intebah li d-diskors
tieghu kien kwazi falliment.
“Malli semghu kliemu fuq
il-qawmien mill-imwiet,

xi whud minnhom bdew
jidhku; izda ohrajn qalu:
‘Nergghu nisimghuk fuq
dan darbohra’ Hekk Pawlu
hareg minn go nofshom.
Imma xi whud issiehbu
mieghu u emmnu; fost dawk
kien hemm ukoll Dijonisju
1-Areopagita u wahda mara
jisimha Damaris u ohrajn
maghhom” (Atti 17,32-34).

Id-diskors dwar il-qawmien
mill-imwiet ma kienx idoqq
ghall-widnejn tal-filosfi
Griegi u ghaldagstant huma
¢ahdu l-messagg ta’ Pawlu.
L-Appostlu ha taghlima

li kellha sservieh ghall-
kumplament ta’ hajtu. Hu
fehem li l-uniku messagg

ta’ salvazzjoni kien biss

dak tal-iskandlu ta’ Kristu

msallab. Meta kiteb lill-
Korintin aktar tard, hu wera
kemm l-episodju ta’ Ateni
ikkonvinc¢ih li Kristu msallab
jibqa’ skandlu ghal-Lhud

u ghall-Griegi (pagani),
imma li fih biss hemm is-
salvazzjoni:

“Il-predikazzjoni tas-salib
hija bluha ghal dawk li
jintilfu; imma ghal dawk li
jsalvaw, ghalina, hi l-qawwa
ta’ Alla. Bhalma hu miktub:
‘Neqred 1-gherf tal-ghorrief;
nwarrab id-dehen tad-
dehnin’ Fejn hu I-gharef?
Fejn hu l-iskriba? Fejn hu
l-filosfu ta’ din id-dinja?
Forsi Alla ma bellahx
1-gherf tad-dinja? U billi,
fl-gherf ta’ Alla, id-dinja
bghertha ma gharfitx lil
Alla, Alla ghogbu jsalva lil
min jemmen bil-bluha tal-
predikazzjoni. Ghax il-Lhud
jitolbu s-sinjali, u 1-Griegi
jfittxu 1-gherf, imma ahna
nxandru lil Kristu msallab,
skandlu ghal-Lhud u bluha
ghall-Griegi; izda ghal dawk
li huma msejhin, sew Lhud
sew Griegi, Kristu huwa
l-qawwa ta’ Alla u l-gherf
ta’ Alla. Ghax il-bluha

ta’ Alla hija gharfa aktar
mill-bnedmin, u d-dghufija
ta’ Alla hija aqwa mill-
bnedmin” (1Kor 1,18-25).

L-Atti jibdew il-kapitlu

18 billi jghidulna li minn
Ateni Pawlu telaq u mar
Korintu. L-ewwel parti tal-
vjagg tieghu fil-Macedonja
kien tahlita ta’ successi u
fallimenti, u Pawlu daq il-
persekuzzjoni tal-Lhud li ma
ridux jilqghu l-messagg tal-



Evangelju, kif ukoll in-nuqqas
ta’ komprensjoni mill-Griegi
pagani li ma ridux jaccettaw
il-misteru ta’ Kristu rebbieh fuq
il-mewt. Quddiem uditorju li
kellu qalb iebsa jew uditorju li
kien jahseb li I-gherf filosofiku
seta’ jaghtih twegiba ghal kollox,
Pawlu intebah li I-Evangelju
kellu jigi mxandar lill-fqajrin

u lill-umli, kemm jekk kienu
Lhud u kemm jekk kienu
pagani. Kien ghalhekk li darba
ohra naraw lil Pawlu jieqaf

ghal sena u nofs fil-metropoli
ta’ Korintu, fejn seta’ jifforma
komunita Kristjana fjorenti
minn dawk li kienu foqra u

ta’ kundizzjoni so¢jali baxxa,

u li kienu aktar disponibbli li
jilgghu 1-Evangelju. Anke huma,
izda, kellhom ikunu ugigh ta’
ras u ta’ qalb ghall-Appostlu tal-
gnus, li jfakkarhom li kien hu li
nissilhom fi Kristu.

